Aningaasagamermut Naalakkersuisoqarfik
Departementet for Finanser

GOVERNMENT OF GREENLAND

Inatsisinut Ataatsimiititaliaq

Maani

UPA 2015/85 pillugu tapiliussatut apeqqutit: Nioqqutissanik eqqussuineq an-
nissuinerlu pillugit Inatsisartut inatsisaata allanngortinnegarneranik Inatsisar-
tut inatsisaattut siunnersuut

Siunnersuutip Inatsisinut Ataatsimiititaliami suliarineqarneranut atatillugu Naalak-
kersuisut ginnuigineqarput, Inatsisinut Ataatsimiititaliap siusinnerusukkut apeqqu-
taanut Naalakkersuisullu taakkununnga akissutaannut uiggiullugit tapiliussatut
apeqqutit arlagartut akissuteqarfigeqqullugit itisileqqullugillu:

Apeqquitit imaattut akissuteqarfigeqquneqarput:

1.

Inatsisinut Ataatsimiititaliap paasinninnera malillugu timimut scannerutip
Naalakkersuisunit pissarsiarissallugu isumaliutigineqartup scannerneqartu-
mut kanngunarsinnaasumik paquminarsinnaasumillu timip atortui nuisittas-
sanngilai, taamaammallu taassuma ilisarnarunnaarsaatinik atortulersuuser-
nissaa angalasullu ulluinnarni inuunerisa illersorneqarnissaat pillugu malitta-
rissassanik atuutsilersitsinissaq pisariaqanngitsutut nalilernegartut. Naalak-
kersuisut tamanna uppernarsarsinnaavaat?

Svar:

Naalakkersuisut uppernarsarsinnaavaat, scannerut Naalakkersuisut pisias-
samissut siunniussaat ima sukumiitigisumik takutitsisinnaanngitsoq, allaat
inuk scannerneqartoq kanngunarsagaasutut misiginissamut pissutissaqas-
salluni. Naalakkersuisut naliliipput, timip ilaanik takutinneqartariaqann-
gitsunik, soorlu timip atortui ilisarnarunnaarsarlugit allatulluunnit illersorlugit
assersuummik (diskretionssoftware) atuinissaq misissuinerup pitsaassusis-
saanik siunertaanillu millisitsissasoq.

Kebenhavnip timmisartoqarfiani inunnik scannerutip atornissaanut ilitsersuut
naapertorlugu inuk angalasutuulli arnaassusilik/angutaassusilik angalasup
assinginik kisimi isiginnissinnaavoq. Maleruagassat taamaattut inunnik scan-
nerutip atulerneqarnissaanut atatillugu timmisartoqarfimmi sulisut atuinissa-
mik ilinniartinneqarneranni ilitsersuutini ilanngunneqarnissaat Naalakkersui-
sut qulakkeerniarpaat.

Inogarnersoq ginngornerit rentgeniusut atorlugit scannerneqgarnikkut peqqin-
nissakkut ulorianartorsiuleratarsinnaasunik Inatsisinut Ataatsimiititaliap Naa-
lakkersuisunut apeqqutigivaa, taamaattoqarsimappallu taakku illersorumallu-
git maleruagassanik sunik Naalakkersuisut atuutsilersitsiniarnersut. Naalak-

kersuisut akissutaat malillugu Kabenhavnip timmisartoqgarfiani timimut scan-
nerutip atornissaanut ilitsersuut malillugu naartusunik meeqqanillu 15-it inor-
lugit ukiulinnik scannerneqaqqusaanngillat, Naalakkersuisullu malittarisassa-
nik taakkununnga assingusunik atuutsilersitsiniarput. Ataatsimiititaliap akis-
sut ima paasivaa, tassa ginngornerit rentgeniusut atorlugu scannerineq inuit
ilaannut, assersuutigalugu kraeftimik eqqorneqarsimasunut katsorsartikkiar-
torlutik katsorsartereerlutilluunniit angalasunut immikkut ulorianaateqanngit-
sutut Naalakkersuisunit nalilerneqartoq. Naalakkersuisut tamatuminnga ilu-
moorneraasinnaappat?

Svar:

Angalasut misissorneqartussat scannerneqarnissaminnik akuersinnginner-
minni scannertinnerup sunik ulorianaateqarsinnaaneranik erseqqissumik ilisi-
matinneqartassapput. Nappaatinik aalajangersimasunik nappaateqarnermi ti-
mimik scannerutip atorneqarnissaa inassutigineqanngippat tamanna ilit-
sersuutini, ilitsersuutit Danmarkimi atorneqartut naapertorlugit suliarineqar-
tussani allassimajumaarpoq.

Naalakkersuisulli oqaatigissavaat timimik scannerutit peqqissutsimut — tassa
angalasup sulisulluunniit scannerummik atuisut peqqissusiannut — ulorianar-
torsiortitsisinnaannginnissaat siunertaammat. Tamanna neqeroorutinik suli-
aqarnermut atatillugu piumasaqaatit erseqqissarneqarneranni ilanngunneqa-
rumaarpoq.

15-it inorlugit ukiullit scannerneqarsinnaannginnerat pillugu malittarisassap
atuutsilersinneqarneratigut, siunertarineqartumut uniuisitsisumik ikiaroornar-
tumik eqqussuisunit meeqqat ikiaroornartumik togqorsivigalugit eqqussuisu-
tut atornerlunneqalernerannik nassataqarsinnaanera annilaanngatigineqar-
sinnaavoq. Ajornartorsiummut tassunga Naalakkersuisut ganoq oqaasissa-
qarpat?

Svar:

Ukiutigut Killiliussap kingunerisaanik meeqqat ikiaroornartunik eqqussuinermi
atorneqalersinnaanerat Naalakkersuisut ilimaginngilaat. Timimik scanneri-
nisaq angalasumut neqeroorutaannaavoq, tassa pineqartup ikiaroornartumik
assigisaanilluunniit timimi iluanut toqqorsisimanissaanik pissutissaqartumik
pasitsaassisoqartillugu  misissuisoqarnissaani.  Akileraaruseriffiup  an-
galasunik misissuisarnermini maannakkut periuserisakkani allanngortinni-
anngilai.

. Qassinik ukiogarnissamik killiliussaq qanoq appasitsigisunngorlugu inissin-
neqarpat timimik scannerineq peqqinnissakkut ulorianartorsiortitsisutut siun-
nersuutigineqarsinnaanngitsutullu Naalakkersuisunit nalilerneqassava?

Svar:

Naalakkersuisut isumaqarput ukiutigut killiliussaq, taamaaliornissaq peqqis-
suseq eqqarsaatigalugu inassutiginanngikkaluarpalluunniit, eqqartuun-
neqarsinnaasut ukiuannut killiliussamit appasinnerutinneqartariaganngitsoq.

5.

Inuit tunngavissaqartumik pasineqartut malittarisassalli Naalakkersuisunit aa-
lajangersarneqgartut malillugit timimut scannerut atorlugu misissorneqarsin-
naanngitsut (tassani assersuutigalugu naartusut) qanoq iliorluni misissorne-
qartassappat? Taakku ullumikkutut assaat atorlugit timimikkut misissorne-
gassappat?

Svar:

Angalasup timimigut scannerneqarnissani itigartippagu, scannerneqarnis-
saaluunniit malittarisassat naapertorlugit inassutigineqanngippaat, taava -
angalasoq pisarneq malillugu timimigut misissorneqassaaq, pasitsaanneqar-
neralu aalajangiusimaneqarpat politiinut tunniunneqassalluni, napparsim-
mavimmi scannertinneqarnissaa imaluunniit perusuersartarfiliaanneqarnis-
saa siunertaralugu.

Timimut scannerutip aalajangersimasup pissarsiariniarlugu isumaliutigine-
gartup akia inatsimmut nassuiaatini paasissutissiissutiginegartutut 800.000
kr-iunani 1,6 mio. kr-iussasoq ilimanarnerusoq ataatsimiititaliap apeqqutaanit
Naalakkersuisullu akissutaanni erserpoq. Akisunerunera 2015-imut Aningaa-
sanut Inatsisissatut siunnersuummut allannguutissatut siunnersuummik sag-
qummiussisoqarnissaata pisariaqalerneranik nassataqassava?

Svar:
Naalakkersuisut naliliipput timimik scannerut maannakkut aningaasaliis-
sutaasut sinnernagit akeqartillugu pisiarineqarsinnaasoq.

Malittarisassani atuuttuni (nioqqutissanik eqqussuineq annissuinerlu pillugit
Inatsisartut inatsisaanni § 30, imm. 4) Inuit akitsuuteqarfiusumut tikittut imait.
Aallalersut, aningaasanik akiliutinillu atoriaannarnik 15.000 euro sinnerlugu
nalilinnik nassataqartut peqquneqaqqaaratik unissapput misissortillutillu aki-
leraaruseriffimmeersunullu aningaasat akiliutillu atoriaannaat tamaasa nalu-
naarutigissallugit pisussaapput. Inunnut suliffegarfinnut il.il. Kalaallit Nunaata
avataanut 15.000 euronik amerlanerusunilluunniit nalegartunik nassiussisu-
nut nunamilluunniit Kalaallit Nunaata avataaneersumit nassiussarsisunut tun-
ngatillugu, taakkununnga tamanna pillugu akileraaruseriffimmut paasissutis-
siinissamut pisussaaffik taamaattoq Inatsisissatut siunnersuummik eqqunne-
qassaaq.

15.000 euro ullutsinni 110.000 kr-it missaannik naleqarput. Aningaasat amer-
lassusissaannut Kkilliliussanik assinginik aningaasanik peqquseriulluni “ma-
lunnarunnaarsaasarnermut” inatsimmi aalajangersagaqarpoq.

Pinerluuteqarluni aningaasarsianik (assersuutigalugu hashimik tuniniaalluni
isertitanik) pinerluuteqarnermiluunniit atugassanik (assersuutigalugu hashi-
mik pisinissamut) nuussisinnaanerup pinaveersimatinnissaa malittarisassani
atuuttuni § 30, imm. 4-mik siunnersuutiginegartumilu § 30, imm. 5-imik siu-
nertaavoq.

Aningaasat tigoriaannaat 100.000 kr-init amerlanerusunik nalillit, inuit anga-
lasut nalinginnaasumik nassatarisinnaasaannit amerlanerungaatsiartutut

Side 3/5



isummerfigineqarsinnaapput, aningaaseriviillu saniatigut aningaasanik taa-
mak amerlatigisunik nassiussatut nassitsisinnaasut amerlavallaarunanngillat.

Aningaasanut nassatarisinnaasanut 15.000 euronut killiliineq sumik tunnga-

veqarpa, appasinnerusumut Killilineq pinerlutsaaliuinermut iluaqutaanerus-
sanngila?

Svar:

Aningaasanut killiliussaq 15.000 euro aningaasanut tigoriaannarnut, inunnit
Kalaallit Nunaannut tikittunit tassanngaanniillu aallartunit nassarneqarsinnaa-
sunut killiliussaasoq 15.000 euro naapertorlugu aalajangersagaavoq.

Killiliussamik appaanerup pinerluttaaliuinissamut iluaqutaasinnaanissaa
Naalakkersuisut assortorsinnaanngilaat. llanngaaserinermulli oqartussaasut
aningaasanik tigoriaannarnik nassatanik nalaatsornerinnarmik misissuisin-
naanerat aalajangersakkami periarfissinneqarpoq. Pinerluttulerinermik
inatsimmik unioqqutitsisoqarneranik pasitsaassisoqarnerani suliassaq paasi-
niaaffigisassanngorlugu politiinut ingerlateqqinneqassaaq, aningaasat amer-
lassusiat apeqqutaatinnagu.

Assersuutigalugu suliffeqarfik nunami allamiittoq aningaasanik 15.000 euro-
nit amerlanerusunik suliffeqarfimmut Kalaallit Nunaanniittumut nassiussippat,
aningaasat qanoq amerlatiginerannik akileraaruseriffimmut paasissutissiinis-
samut sorleq pisussaaffeqarpa, nassiusisoq imaluunniit nassiussarsisoq
(imaluunniit tamarmik)?

Svar:

Aningaasat tigoriaannaat pillugit nalunaarutiginnittuussaaq nassiussisoq,
tamanna kingusinnerpaamik pissalluni piffissami nassiussat Kalaallit Nuna-
anni akitsuuteqarfiusumut tikiunneqarneranni tassanngaanniilluunniit nassi-
unneqarneranni. Aningaasanik tigoriaannarnik nassiussarsisut Kalaallit Nu-
naanni akitsuuteqarfiusumiittut nassiussisumit nalunaarutigineqanngitsut,
aningaasat tigoriaannaat tigugunikkit tamanna nalunaarutigissavaat.

Inatsisissatut siunnersuutip aappassaaneerneqarnissaanut Naalakkersuisut
allannguutissatut siunnersuummik saqqummiussipput. Allannguutissatut si-
unnersuutip nassatarissavaa sanaartornissamik pisatsersuinissamillu akile-
raaruseriffiup umiarsualivinnut timmisartogarfinnullu piumasaqgaateqgarsin-
naalernera, tassani aamma ininik allanillu akileraaruseriffiup ilaasunik misis-
suiffissaanik atugassiisoqarnissaanut, taamatut aamma usingiaaffinni usiler-
sorfinnilu suliffiusinnaasunik assersukkanik atugassiisoqarnissaanik piuma-
saqaateqarnissamut. Talittarfiit mittarfiillu piumasaqaatinik naammassinnis-
sinnaanngippata, nioqqutissanik usingiaaneq usilersornerlu taamatuttaaq
ilaasussanik ikisoqarsinnaanera ilaasunillu niusogarsinnaanera akileraaruse-
riffiup itigartitsissutigisinnaavaa.

Akileraaruseriffiup piumasaqaataasa naammassineqarnissaannut aningaa-
sartuutit pisinnaasut talittarfimmit timmisartogarfimmillu pineqartumit nammi-
nermit akilerneqassasut allannguutissatut siunnersuummit taassumunngalu

nassuiaatini erserpoq (tassungalu aningaasartuutip naggataanut atuisunit
akilernegarnissaa ilimagisariaqarpoq).

Allannguutissatut siunnersuuutip pisortanut inuussutissarsiutinillu ingerlatsi-
sunut aningaasaqarnikkut allaffissornikkullu kinguneqarnissaa pillugu nassui-
aateqaqqullugit Naalakkersuisut ginnuigineqarput.

Svar:

Siunnersuutip tunngaviatigut siunertarinngilaa umiarsualiviit ininik misissui-
nissaannavinnut atugassanik atugassiinissaat. Siunertaavoq akileraaruseriffi-
up piffissani misissuinissamik pisariaqatrtitsiffiusuni inimik, sumiiffimmut usit
ilaasulluunniit nunamut niuneqarfiannut qanittumiittumik atugassinneqarnis-
saa. Init piffissani allani siunertanut allanut umiarsualiviup aalajangersagaa-
nut nalinginnaasumik atorneqarsinnaassapput.

Taamaattumik nalilerneqarpoq misissuisarnissaq siunertaralugu inimik atu-
gassiinermut aningaasartuutaasussat ikittuinnaassasut.

Tusarniaaneq pillugu

Siunnersuutaaqqaartup Ineqarnermut, Sanaartornermut Attaveqarnermullu Naalak-
kersuisoqarfimmut tusarniaassutigineqarsimanera Naalakkersuisut kukkullutik oqaa-
tigisimavaat. Oqaatigineqassaarli siunnersuut Naalakkersuisut Tusarniaaviatigut ta-
manut saqqummiunneqarnikuummat.

Allannguutissatut siunnersuut akinasuagassatut tusarniaassutigineqarsimavoq.
Tusarniaanermi akissutisiffigineqarput Inuussutissarsiornermut, Suliffeqarnermut
Niuernermullu Naalakkersuisoqarfik, Gr@nlands Erhverv (siusinnerusukkut tas-
saasoq Kalaallit Nunaanni Sulisitsisut Peqatigiiffiat), Naalakkersuisut Siulittaasuata
Naalakkersuisoqarfia, Aatsitassanut Ikummatissanullu Naalakkersuisoqarfik,
KNAPK aamma Ineqarnermut, Sanaartornermut Attaveqarnermullu Naalak-
kersuisoqarfik.

Tusarniaanermi akissutigineqartut pisariaqarneri naapertorlugit, allannguutissatut si-
unnersuutip suliarineqarnerani ilanngunneqarput.

Allannguutissatut siunnersuutip aammaarluni tusarniaassutigineqarnissaa Naalak-
kersuisut pissutissaqarsorinngilaat.

Mittarfeqarfiilli timmisartuutileqatigiiffiillu Kalaallit Nunaannik timmisartuussisartut tu-
sarniaanermut tapiliussatut Naalakkersuisunit tusarniaavigineqassapput.

